
Zuba Zuba Par C harcha Inka Hain Itne Maqbool
Hoti Hai Shri Shyam Ke Dar Par Sabki Dua qubool
Tumhara Kya Kehna Hai Shyam
Tumhe Na Bhoolu Subah Shaam

Inki Baat Nirali Inka Jag Mein Uncha Naam
Jo Har Shay Ko Sona Kar DeWo Paras Hai Shyam
Inka Naam Liye Dukh Bhaage Inme Wo Hai Shakti
Bhandaare Bhar Jaye Jo Bhi Kare Shyam Ki Bhakti
Kaanta Bhi Inke Prasad Se Ho Jata Hai Phool
Hoti Hai Shri Shyam Ke Dar Par Sabki Dua qubool
Tumhara Kya Kehna Hai Shyam
Tumhe Na Bhoolu Subah Shaam

Jispe Mahar Kare Uski Taqdeer Sanwar Jaye
Jo Bhi Khaali Jaye Uski Jholi Bhar Jaye
Baba Ki Chaukhat Pe Aisa Noor Barasta Hai
Mera Sheesh Ka Daani Sabke Dil Mein Basta Hai
Kar Dete Ye Maaf Jo Humse Ho Jaati Hai Bhool
Hoti Hai Shri Shyam Ke Dar Par Sabki Dua qubool
Tumhara Kya Kehna Hai Shyam
Tumhe Na Bhoolu Subah Shaam

Maine Jaisa Suna Tha Usse Zyada Hi Paya Hai
Sachmuch Shyam Tumhare charno Mein Aaram Aaya Hai
Main Teri Ho Chuki Sanwre Roz Yahan Aaungi
Jeevan Bhar Main Simran Teri Mahima Gaaungi
Mujhe Bana Lo Baba Apne Charno Ki Tum Dhool
Hoti Hai Shri Shyam Ke Dar Par Sabki Dua qubool
Tumhara Kya Kehna Hai Shyam
Tumhe Na Bhoolu Subah Shaam

